
ԱՄՓՈՓԱԹԵՐԹ
«ԱԶԳԱՅԻՆ ԱՆՎՏԱՆԳՈՒԹՅԱՆ ՄԱՐՄԻՆՆԵՐՈՒՄ ԾԱՌԱՅՈՒԹՅԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՒ «ՊԵՏԱԿԱՆ ՊԱՇՏՈՆՆԵՐ ԵՎ ՊԵՏԱԿԱՆ ԾԱՌԱՅՈՒԹՅԱՆ ՊԱՇՏՈՆՆԵՐ ԶԲԱՂԵՑՆՈՂ ԱՆՁԱՆՑ ՎԱՐՁԱՏՐՈՒԹՅԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ ՀՀ ՎԱՐՉԱՊԵՏԻ ԱՇԽԱՏԱԿԱԶՄԻՑ ՍՏԱՑՎԱԾ ԵԶՐԱԿԱՑՈՒԹՅՈՒՆՆԵՐԻ ԵՎ ԿԱՐԾԻՔԻ
	1. ՀՀ վարչապետի աշխատակազմի քաղաքացիական ծառայության գրասենյակ
	23.01.2023թ.

	
	N 02/10.39/2323-2023

	Վարչապետի աշխատակազմի քաղաքացիական ծառայության գրասենյակի (այ​սուհետ՝ Գրասենյակ) 2023 թվականի հունվարի 5-ի թիվ 42/43.7/359-2023 գրությամբ «Ազգային անվտանգության մարմիններում ծառայության մա​​սին» օրենքում փոփոխություններ և լրացումներ կատարելու մասին», «Պե​տական պաշտոններ և պետական ծառայության պաշտոններ զբա​ղեց​նող անձանց վարձատրության մասին» օրենքում լրացումներ կատարելու մա​սին» օրենքների նախագծերի վերաբերյալ առաջարկությունների մեծ մա​սը ընդունվել է, մյուս առաջարկությունները ընդունվել են մասնակի: Մաս​նա​​կի ընդունված առաջարկությունների մասով Գրասենյակը մեկ անգամ ևս վերահաստատում է իր դիրքորոշումն առ այն, որ՝

1. Ատեստավորման արդյունքներով հավելավճարի հաշվարկումը դա​դա​րեց​նե​լու հիմքը անհրաժեշտ է նախատեսել ոչ թե պետական լիազոր մարմնի ղե​կա​վարի նորմատիվ հրամանով, այլ «Ազգային անվտանգության մար​մին​նե​րում ծառայության մասին» օրենքում փոփոխություններ և լրացումներ կա​տա​րելու մասին» օրենքի նախագծով (այսուհետ՝ Նախագիծ): Գրասենյակի սույն առաջարկության հիման վրա Նախագծով սահմանվել են հա​վե​լավճա​րի հաշվարկումը դադարեցնելու հիմքերը, սակայն միաժամանակ Նա​խագծով նախատեսվել է նոր լիազորող նորմ, որի համաձայն՝ հաշվարկված հա​վելավճարի վճարումը ժամանակավորապես կասեցնելու հիմքերը և կար​գը սահմանում է պետական լիազոր մարմնի ղեկավարի հրամանով:

Այս կապակցության հարկ է նկատի ունենալ, որ ատեստավորման արդ​յուն​քում հաշվարկվող հավելավճարի վճարումը ժամանակավորապես կա​սեց​նե​լու հիմքերը նույնպես ուղղակիորեն առնչվում են ծառայողի՝ ատես​տա​վոր​ման արդյունքում հավելավճար ստանալու կամ չստանալու հիմնական իրա​վունքին, հետևաբար ատեստավորման արդյունքում հաշվարկվող հա​վե​լավճարի վճարումը ժամանակավորապես կասեցնելու հիմքերը նույնպես անհրաժեշտ է սահմանել Նախագծով՝ «Ազգային անվտանգության մար​մին​նե​րում ծառայության մասին» օրենքով։
	Ընդունվել է


	2. Նախագծի 4-րդ հոդվածի 2-րդ կետով առաջարկվում է «Ազգային անվտան​​​գության մարմիններում ծառայության մասին» օրենքի 26-րդ հոդ​վա​ծի 1-ին մասը լրացնել 7-րդ կետով, որը հղում է կատարում  օրենքի 27-րդ հոդ​վածի 1-ին մասի 8-րդ կետին, իսկ 27-րդ հոդվածի 1-ին մասի 8-րդ կետն էլ իր հերթին հղում է կատարում 28-րդ հոդվածի 12-րդ մասին, մինչդեռ «Նոր​​մատիվ իրավական ակտերի  մասին» օրենքի 17-րդ հոդվածի 5-րդ մա​սի 3-րդ կետի համաձայն՝ արգելվում է կատարել շարունակական հղումներ, երբ նորմը, որին հղում է կատարվում, իր հերթին հղում է կատարում մեկ այլ նորմի:
	Չի ընդունվել

Նախագծի 4-րդ հոդվածի 2-րդ կետով «Ազգային անվտան​գու​թյան մարմիններում ծառայության մասին» օրենքի 26-րդ հոդ​վածի 1-ին մասում լրացվող նոր՝ 7-րդ կետում հղում է կատարում միայն 28-րդ հոդվածի 12-րդ մասին, որն ինքնին որևէ հղում չի պարունակում:


	3․ Ինչ վերաբերում է «Պետական պաշտոններ և պետական ծառայության պաշ​​տոններ զբաղեցնող անձանց վարձատրության մասին» օրենքում լրա​ցում​ներ կատարելու մասին» օրենքի նախագծին, ապա 1-ին հոդվածով առա​​ջարկվող լրացման փոխարեն առաջարկում ենք «Պետական պաշ​տոն​ներ և պետական ծառայության պաշտոններ զբաղեցնող անձանց վար​ձատ​րության մասին» օրենքի (այսուհետ՝ Օրենք) 3-րդ հոդվածի 1-ին մասի 2-րդ կետի բ․ ենթակետը «զինծառայողների» բառից հետո լրացնել «, Հա​յաս​տանի Հանրապետության ազգային անվտանգության մարմիններում պե​տա​​կան սահմանի պահպանության կամ հետախուզական կամ հակա​հե​տա​խու​զական կամ օպերատիվ-հետախուզական գործունեության իրականաց​ման կամ հատուկ առաջադրանքների կատարման, պլանավորման կամ վե​րահսկման գործառույթներ ունեցող զինվորական ծառայության պաշ​տոն​ներ զբաղեցնող ծառայողների (բացառությամբ բարձրագույն խմբի պաշ​տոն​ներ զբաղեցնող ծառայողների և բարձրագույն սպայական կոչում ունե​ցող ծառայողների)» բառերով՝ հիշյալ դրույթում անհարկի կրկնություններից խուսափելու նպատակով։
	Ընդունվել է

	4․ Նույն նախագծի 2-րդ և 3-րդ հոդվածներով Օրենքի 7-րդ հոդվածը լրաց​վում է նոր 6․2-րդ մասով, իսկ 16-րդ հոդվածը լրացվում է նոր 5․3-րդ մա​սով։ Հաշվի առնելով այն, որ Օրենքի վերոնշյալ հոդվածներում Պաշտ​պա​նու​թյան նախարարության զինծառայողների համար արդեն իսկ սահման​ված են համանման հարաբերությունները կարգավորող դրույթներ (7-րդ հոդ​վածի 6․1-ին մաս, 16-րդ հոդվածի 5․1-ին մաս)՝ առաջարկում ենք լրա​ցում​ները նախատեսել հիշյալ դրույթների շրջանակներում։ Մասնա​վորա​պես, առաջարկում ենք Օրենքի 7-րդ հոդվածի 6․1-ին մասը «զինծա​ռա​յող​նե​րին» բառից հետո լրացնել «, Հայաստանի Հանրապետության ազգային անվտանգության մարմիններում պետական սահմանի պահպանության կամ հետախուզական կամ հակահետախուզական կամ օպերատիվ-հետա​խու​​զական գործունեության իրականացման կամ հատուկ առաջադրանք​նե​րի կատարման, պլանավորման կամ վերահսկման գործառույթներ ունեցող զին​վորական ծառայության պաշտոններ զբաղեցնող ծառայողներին (բա​ցա​ռությամբ բարձրագույն խմբի պաշտոններ զբաղեցնող ծառայողների և բարձ​րագույն սպայական կոչում ունեցող ծառայողների)» բառերով, իսկ Օրենքի 16-րդ հոդվածի 5․2-րդ մասի 1-ին և 2-րդ նախադասությունները «զին​ծառայողներին» բառից հետո լրացնել «,  Հայաստանի Հանրա​պե​տու​թյան ազգային անվտանգության մարմիններում պետական սահմանի պահ​պա​նության կամ հետախուզական կամ հակահետախուզական կամ օպե​րա​տիվ-հետախուզական գործունեության իրականացման կամ հատուկ առա​ջադ​րանքների կատարման, պլանավորման կամ վերահսկման գոր​ծա​ռույթ​ներ ունեցող զինվորական ծառայության պաշտոններ զբաղեցնող ծառա​յող​նե​րին (բացառությամբ բարձրագույն խմբի պաշտոններ զբաղեցնող ծա​ռա​յող​ների և բարձրագույն սպայական կոչում ունեցող ծառայողների)» բառե​րով։
	Ընդունվել է

	2. ՀՀ վարչապետի աշխատակազմի սոցիալական հարցերի վարչություն
	23.01.2023թ.

	
	N 02/10.39/2323-2023

	1. «Ազգային անվտանգության մարմիններում ծառայության մասին» օրեն​քում փոփոխություններ և լրացումներ կատարելու մասին օրենքի նա​խագծով, ըստ էության, առաջարկվում է փոփոխել ազգային անվտանգության մարմինների ծառայողների ատեստավորման հայեցակարգը. Մասնավորապես, դրա 6-րդ հոդվածով նախատեսվում է «Ազգային անվտանգության մար​մին​նե​րում ծառայության մասին» օրենքի (այսուհետ՝ օրենք)՝ ծառայողների ատես​տա​վորմանը վերաբերող 28-րդ հոդվածը շարադրել նոր խմբագրությամբ, որով ատես​տավորման հիմնական գործառույթ է սահմանվում համակարգի ծառա​յող​ների մի մասի (ատեստավորման արդյունքում որակավորված՝ պետական սահ​մանի պահպանության կամ հետախուզական կամ հակահետա​խու​զա​կան կամ օպերատիվ-հետախուզական գործունեության իրականացման կամ հատուկ առաջադրանքների կատարման, պլանավորման կամ վե​րահսկման գործառույթներ ունեցող զինվորական ծառայության պաշտոններ զբաղեցնողների) համար հավելավճար տրամադրելը:

Գտնում ենք, որ նման մոտեցումը որոշակիորեն սահմանափակում է ատես​տավորման գործառութային շրջանակը, ինչպես նաև իրավական բաց է ստեղ​ծում ատեստավորման գործընթացից դուրս մնացող ծառայողների մա​սով:
	Չի ընդունվել
Ատեստավորման գործառութային շրջանակի սահմանափակման առումով անհրաժեշտ է նկատի ունենալ, որ Պաշտպանության նախա​րա​րության համա​կար​գում ներդրված ատես​տա​վոր​ման ըն​թա​ցա​կար​գով ևս նա​խատեսված է նման մոտեցում: Ինչ վե​րա​բերում է ատեստավորման գործընթացից դուրս մնացող ծա​ռա​յողների մասով իրավական բացի ստեղծմանը, ապա անհրա​ժեշտ է նկատի ունենալ, որ «Հայաստանի Հանրա​պե​տու​թյան զինված ուժերի կար​գապահական կանո​նա​գիրք» օրենքի 23-րդ հոդ​վածի 1-ին մասի 8-րդ կե​տով, որպես զին​ծա​ռա​յող​ներին տրվող կարգա​պա​հա​կան տույժի տեսակ նա​խատեսված է «նա​խազգու​շացում` պաշտոնին ոչ լրիվ համապատաս​խա​նության մա​սին» կարգա​պա​հական տույժը: Տվյալ օրենքի 28-րդ հոդվածի հա​մաձայն՝ «նախազգուշա​ցում պաշտոնին ոչ լրիվ հա​մապա​տաս​խանության մասին» կարգապահական տույ​ժը կրելու ըն​թաց​քում նոր կարգապահական խախ​​տում թույլ տալու հա​մար կարգապահական տույ​​ժի ենթարկված զին​ծա​ռա​յողն իրավասու հրամա​նա​տարի (պետի) հրամա​նով ազատվում է զբա​ղեց​րած պաշ​տոնից և կարող է նշանակվել ցածր պաշտոնի կամ հա​մա​պա​տասխան թա​​փուր պաշտոն չլինելու դեպ​քում օրենքով սահ​ման​ված կարգով արձակվել զին​​վո​րական ծառայու​թյու​նից: 
Հետևաբար ազգային անվտան​գության մարմին​նե​րի մյուս ծա​ռա​​յող​ների ծա​​ռա​յողական համա​պա​տաս​խանության ստուգումը և ան​համապատասխա​նու​թյան դեպքում՝ ծառա​յու​թյու​նից արձա​կե​լու գործ​ընթացն իրականացվելու յու​րաքանչյուր կոնկրետ դեպ​​քում՝ ծառայողական քննության շրջանակներում:
 Բացի այդ Նախագծի 2-րդ հոդվածի 2-րդ կետով «Ազգային անվտան​​գու​թյան մարմիններում ծառայության մասին» օրենքի 19-րդ հոդ​վա​ծի 4-րդ մասը շարադրվում է նոր խմբագրությամբ, ինչի արդ​յուն​քում ազգային անվտանգության մարմինների ծա​ռա​յողների ավագ և միջին խմբերի պաշ​տոն​ներում ծառայող​նե​րի առաջ​խա​ղա​ցումը կատարվելու է պետական լիազոր մարմնի համա​պա​տասխան ինքնուրույն կառուցվածքային ստորաբա​ժան​ման ղե​կա​վարի կողմից պետական լիազոր մարմնի ղեկա​վա​րին ներ​կա​յացված հիմնավոր զեկուցագրի հիման վրա, որը պետք է պարունակի տվյալ ծառայողի գործ​նա​կան և անձնական հատկանիշների, կարգապահության, ծառայակիցների հետ փոխ​հարաբերությունների, ծառայության ընթացքում ունեցած ձեռք​​բե​րում​​ների, խրա​խու​սանք​նե​րի, կարգապահական տույ​ժե​րի վերաբերյալ տվյալներ, ինչպես նաև պաշ​տոնեական պար​տա​կանությունների կատարման որակի և մասնագիտական հմտու​թյուն​նե​րի ու վերջինիս կողմից կատարված աշխատանքի վե​րաբերյալ ամփոփ տե​ղեկատվություն: Ուս​տի, կար​​գա​վո​րում​նե​րի հա​մանմա​նությունն ապա​հո​վելու անհրա​​ժեշ​տու​թյամբ պայ​​​մա​նավորված նպա​տակա​հար​մար է գտնվել պահ​պա​նել առա​ջարկվող իրա​վակար​գա​վո​րումը:

	2. Խնդրահարույց ենք համարում նաև օրենքի՝ նոր խմբագրությամբ շա​րադրվող 28-րդ հոդվածի 15-րդ մասում ներառված այն կարգավորումը, որի հա​մաձայն պետական լիազոր մարմնի ղեկավարին Կառավարության սահ​մա​նած՝ ատեստավորման արդյունքներով հավելավճարի հաշվարկման կար​​գը և հաշվարկված հավելավճարի վճարումը ժամանակավորապես կա​սեց​նելու հիմքերը և կարգը սահմանելու իրավասություն է վերապահվում:

Կարծում ենք, որ վերոհիշյալ հիմքերը պետք է սահմանվեն օրենքով, իսկ կարգը՝ Կառավարության կողմից:
	Ընդունվել է

	3. ՀՀ վարչապետի աշխատակազմի իրավաբանական վարչություն
	23.01.2023թ.

	1. Նախագծի 2-րդ հոդվածի 2-րդ մասով առաջարկվող կարգավորումից բխում է, որ Ազգային անվտանգության մարմինների ծառայողների ավագ և միջին խմբերի պաշ​տոն​ներում ծառայողների առաջխաղացումը կատար​վե​լու է ոչ թե ատեստավորման արդյունքում, այլ պետական լիազոր մարմնի հա​մա​պա​տասխան ինքնուրույն կառուցվածքային ստորաբաժանման ղեկա​վա​րի կողմից պետական լիազոր մարմնի ղեկավարին ներկայացված հիմ​նավոր զեկուցագրի հիման վրա: Սակայն, նշված «հիմնավոր զեկուցագրի հիման վրա» դրույթից չի որոշակիացվում, թե ինչ չափանիշների հիման վրա է ապահովվելու ավագ և միջին խմբերի պաշ​տոն​ներում ծառայողների առաջխաղացումը: 
	Ընդունվել է

	2. Նախագծի եզրափակիչ և անցումային դրույթները սահմանող 8-րդ հոդ​վածի 1-ին և 2-րդ մասերի միջև առկա է հակասություն: Հոդվածի 1-ին մասի համաձայն՝ օրենքն ուժի մեջ է մտնում նոր խմբագրությամբ շա​րադրվող 28-րդ հոդվածի 2-րդ և 15-րդ մասերով նախատեսված համապատասխան են​թա​օրենսդրական նորմատիվ իրավական ակտերն ուժի մեջ մտնելու պահից: Մինչդեռ, նույն հոդվածի 2-րդ մասի համաձայն՝ օրենքից բխող են​թա​օրենսդրական նորմատիվ իրավական ակտերն ընդունվում են սույն օրենքն ուժի մեջ մտնելուց հետո՝ 2 ամսվա ընթացքում:
	Ընդունվել է



